К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн 
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар 
2023 вося косму тӧлысь 4 лун 
164 №
Коми Республикаса Веськӧдлан котырлӧн
2023 во косму тӧлысь 4 лунся 164 №-а шуӧм дорӧ
СОДТӦД
Коми Республикаса Веськӧдлан котырлӧн 
ӧткымын шуӧмӧ пыртӧм
ВЕЖСЬӦМЪЯС ЛЫДДЬӦГ
1. «Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмын:
Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадокын, мый вынсьӧдӧма шуӧмӧн (1 №-а содтӧд):
1) 6 пунктӧ содтыны татшӧм сюрӧса абзац:
«Коми Республикаса канму услугаяс сетысь олӧмӧ пӧртысь власьт органъяс, Министерство дасьтӧны, сӧгласуйтӧны административнӧй  уджаланарт балаяссӧ, кутшӧмъясӧс дасьтӧма план-графикӧн урчитӧм кадколастъяс вотӧдз, кутшӧмъясӧс вынсьӧдӧма «Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти Коми Республикаса олӧмӧ пӧртысь власьт органъяслысь канму услугаяс сетан административнӧй уджаланартъяс лӧсьӧдан план-график вынсьӧдӧм йылысь да «Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадок вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2022 во ӧшым тӧлысь 14 лунся 619 №-а шуӧмӧн (водзӧ – План-график), нуӧдӧны на серти экспертиза да вынсьӧдӧны найӧс бумага вылын тайӧ Пӧрадокӧн урчитӧм аслыспӧлӧслунъяссӧ тӧд вылӧ босьтӧмӧн.»;
2) 7 пунктса медводдза абзацын «Административнӧй уджаланартъяс» кывъяс вежны «Услугаяс реестрлӧн уджтасса-техническӧй средствоясӧн вӧдитчӧмӧн административнӧй уджаланартъяс» кывъясӧн;
3) 39 пунктӧ содтыны татшӧм сюрӧса абзац:
«Коми Республикаса канму услугаяс сетысь олӧмӧ пӧртысь власьт орган лӧсьӧдӧ План-графикӧн урчитӧм кадколастъяс вотӧдз дасьтӧм административнӧй уджаланарт баласӧ бумага вылын.»;
4) 40 пунктӧ содтыны татшӧм сюрӧса абзац:
«Коми Республикаса административнӧй уджаланарт дасьтысь олӧмӧ пӧртысь власьт орган ыстӧ План-графикӧн урчитӧм кадколастъяс вотӧдз дасьтӧм административнӧй уджаланарт баласӧ Министерствоӧ да Коми Республикаса мукӧд колана олӧмӧ пӧртысь власьт органӧ бумага вылын.»;
5) 41 пунктӧ содтыны татшӧм сюрӧса абзац:
«Сӧгласуйтӧмӧ пырӧдчысь органъяс видлалӧны План-графикӧн урчитӧм кадколастъяс вотӧдз дасьтӧм административнӧй уджаланарт баласӧ татшӧм органлӧн компетенцияӧ пыртан юкӧнын бумага вылын сійӧс сӧгласуйтӧм вылӧ воан кадпассянь 10 уджалан лунысь оз дырджык кадколастӧ.»;
6) 45 – 47 пунктъяс гижны тадзи:
«45. Сӧгласуйтӧмӧ пырӧдчысь органӧн административнӧй уджаланарт бала видлалан бӧртасӧн лоӧ татшӧм органӧн административнӧй уджаланарт бала сӧгласуйтӧм либӧ сӧгласуйттӧм йылысь помшуӧм примитӧм.
Административнӧй уджаланарт бала сӧгласуйтӧм йылысь помшуӧм примитігӧн:
Услугаяс реестрын лӧсьӧдӧм административнӧй уджаланарт бала серти – сӧгласуйтӧмӧ пырӧдчысь органӧн юрнуӧдысь Услугаяс реестрлӧн уджтасса-техническӧй средствоясӧн вӧдитчӧмӧн пукталӧ сӧгласуйтан листын проект сӧгласуйтӧм йылысь пас;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти – сӧгласуйтӧмӧ пырӧдчысь орган татшӧм помшуӧм примитан лунсянь 5 уджалан лун чӧжӧн ыстӧ сӧгласуйтӧм йылысь юӧрсӧ Коми Республикаса административнӧй уджаланарт дасьтысь олӧмӧ пӧртысь власьт органӧ.
Административнӧй уджаланарт бала сӧгласуйттӧм йылысь помшуӧм примитігӧн:
Услугаяс реестрын лӧсьӧдӧм административнӧй уджаланарт бала серти – сӧгласуйтӧмӧ пырӧдчысь органӧн юрнуӧдысь пыртӧ пасйӧдъяссӧ, кутшӧмъяс эмӧсь, паныд видзӧдласъяслӧн сёрнигижӧд балаӧ, мый лӧсьӧдӧны Услугаяс реестрын да мый лоӧ сӧгласуйтан лист дорӧ содтӧдӧн;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти – сӧгласуйтӧмӧ пырӧдчысь орган татшӧм помшуӧм примитан лунсянь 5 уджалан лун чӧжӧн ыстӧ сӧгласуйттӧм йылысь юӧрсӧ Коми Республикаса административнӧй уджаланарт дасьтысь олӧмӧ пӧртысь власьт органӧ.
46. Административнӧй уджаланарт бала сӧгласуйтӧмӧ пырӧдчысь став органӧн видлалӧм, а сідзжӧ  паныд видзӧдласъяслысь сёрнигижӧдъяс да (либӧ) административнӧй уджаланарт сӧгласуйттӧм йылысь юӧр (эм кӧ) да асшодъя экспертизалӧн бӧртасъяс серти заключение воӧм бӧрын Коми Республикаса канму услуга сетысь олӧмӧ пӧртысь власьт орган видлалӧ воӧм пасйӧдъяссӧ налӧн воан лунсянь 10 уджалан лун чӧжӧн.
Сӧгласуйтӧмӧ пырӧдчысь органъясӧн сетӧм пасйӧдъяскӧд сӧгласлун дырйи Коми Республикаса административнӧй уджаланарт дасьтысь олӧмӧ пӧртысь власьт орган тайӧ пунктса медводдза абзацын индӧм кадколастӧ:
Услугаяс реестрын лӧсьӧдӧм административнӧй уджаланарт бала серти – Услугаяс реестрлӧн уджтасса-техническӧй средствоясӧн вӧдитчӧмӧн босьтӧм пасйӧдъяссӧ тӧд вылӧ босьтӧмӧн пыртӧ тайӧ Пӧрадоклӧн 7 пунктса «а» пунктулын индӧм канму услуга йылысь тӧдмӧгъясӧ вежсьӧмъяс да машинаӧн лыддян сикасӧ найӧс вуджӧдӧм, а сідзжӧ административнӧй уджаланарт бала лӧсьӧдӧм бӧрын ыстӧ индӧм административнӧй уджаланарт баласӧ сӧгласуйтӧмӧ пырӧдчысь органъясӧ выль пӧв сӧгласуйтӧм вылӧ;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти – пыртӧ административнӧй уджаланарт балаӧ вежсьӧмъяс да ыстӧ  бурмӧдӧм административнӧй уджаланарт баласӧ сӧгласуйтӧмӧ пырӧдчысь органъясӧ выль пӧв сӧгласуйтӧм вылӧ административнӧй уджаланарт бала сӧгласуйттӧм йылысь юӧр босьтан лунсянь 10 уджалан лун чӧжӧн.
Сэк, кор эмӧсь пасйӧдъяс серти паныд кывъяс, Коми Республикаса административнӧй уджаланарт дасьтысь олӧмӧ пӧртысь власьт орган водзмӧстчӧ, медым тайӧ пунктса медводдза абзацын индӧм кадколастӧ паныд видзӧдласъяссӧ вӧлі ладмӧдӧма татшӧм ногъясӧн:
Услугаяс реестрын лӧсьӧдӧм административнӧй уджаланарт бала серти – паныд видзӧдласъяслӧн сёрнигижӧд балаӧ сӧгласуйтӧмӧ пырӧдчысь органлысь (сӧгласуйтӧмӧ пырӧдчысь органъяслысь) пасйӧдъяс вылӧ паныд кывъяссӧ пыртӧмӧн да Услугаяс реестрлӧн уджтасса-техническӧй средствоясӧн вӧдитчӧмӧн татшӧм сёрнигижӧдсӧ индӧм органӧ (индӧм органъясӧ) ыстӧмӧн;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти – паныд видзӧдласъяслысь сёрнигижӧд лӧсьӧдӧмӧн да административнӧй уджаланарт бала сӧгласуйттӧм йылысь юӧр сетысь органъясӧ сійӧс ыстӧмӧн.
47. Коми Республикаса административнӧй уджаланарт дасьтысь олӧмӧ пӧртысь власьт органӧн сетӧм паныд кывъяскӧд сӧгласлун дырйи  сӧгласуйтӧмӧ пырӧдчысь орган (сӧгласуйтӧмӧ пырӧдчысь органъяс) индӧм паныд кывъяс воан лунсянь 5 уджалан лун чӧжӧн:
Услугаяс реестрын лӧсьӧдӧм административнӧй уджаланарт бала серти – Услугаяс реестрлӧн уджтасса-техническӧй средствоясӧн вӧдитчӧмӧн пуктӧ (пуктӧны) паныд видзӧдласъяслӧн сёрнигижӧд балаын паныд видзӧдласъяс ладмӧдӧм йылысь пас, кырымалӧ (кырымалӧны) паныд видзӧдласъяслысь сёрнигижӧдсӧ да сӧгласуйтӧ (сӧгласуйтӧны) административнӧй уджаланарт баласӧ сӧгласуйтан листын лӧсялана пас пуктӧмӧн;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти – татшӧм помшуӧм примитан лунсянь 5 уджалан лун чӧжӧн ыстӧ (ыстӧны) сӧгласуйтӧм йылысь юӧрсӧ Коми Республикаса административнӧй уджаланарт дасьтысь олӧмӧ пӧртысь власьт органӧ.
Сэк, кор Коми Республикаса административнӧй уджаланарт дасьтысь олӧмӧ пӧртысь власьт органӧн сетӧм паныд кывъяскӧд абу сӧгласӧсь, сӧгласуйтӧмӧ пырӧдчысь орган (сӧгласуйтӧмӧ пырӧдчысь органъяс) тайӧ пунктса медводдза абзацын индӧм кадколастӧ:
Услугаяс реестрын лӧсьӧдӧм административнӧй уджаланарт бала серти – Услугаяс реестрлӧн уджтасса-техническӧй средствоясӧн вӧдитчӧмӧн пуктӧ (пуктӧны) паныд видзӧдласъяслӧн сёрнигижӧд балаын административнӧй уджаланарт бала сӧгласуйтӧмын выль пӧв ӧткажитӧм йылысь пас да кырымалӧ (кырымалӧны) паныд видзӧдласъяслысь сёрнигижӧдсӧ;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти, – ыстӧ сӧгласуйттӧм йылысь юӧрсӧ Коми Республикаса административнӧй уджаланарт дасьтысь олӧмӧ пӧртысь власьт органӧ.»;
7) 50 пунктӧ содтыны татшӧм сюрӧса абзац:
«План-графикӧн урчитӧм кадколастъяс вотӧдз дасьтӧм административнӧй уджаланартъяссӧ вынсьӧдӧны Коми Республикаса олӧмӧ пӧртысь власьт органъяслӧн тшӧктӧдъясӧн Министерстволӧн экспертиза серти бур заключение босьтан, Министерствоса экспертизалӧн бӧртасъяс серти паныд видзӧдласъяс ладмӧдан либӧ Коми Республикаын канму да муниципальнӧй услугаяслысь ногтуйсӧ да сійӧс босьтны позянлунсӧ кыпӧдан комиссиялысь помшуӧм босьтан лунсянь 5 уджалан лун чӧжӧн.»;
8) 51 пунктӧ содтыны татшӧм сюрӧса абзац:
«Сэк, кор План-графикӧн урчитӧм кадколастъяс вотӧдз административнӧй уджаланартӧ колӧ пыртны вежсьӧмъяс либӧ шуны административнӧй уджаланартсӧ вынтӧмӧн, административнӧй уджаланарт баласӧ дасьтӧны бумага вылын да сійӧс колӧ сетны асшодъя экспертиза да Министерствоӧн нуӧдан экспертиза вылӧ тайӧ Пӧрадоклӧн 42 пункт да 4 юкӧд серти лӧсялӧмӧн административнӧй уджаланартъяс серти экспертиза вылӧ урчитӧм пӧрадокын.»;
9) 52 пунктӧ содтыны татшӧм сюрӧса абзац:
«План-графикӧн урчитӧм кадколастъяс вотӧдз дасьтӧм да тайӧ Пӧрадоклӧн 50 пункт серти вынсьӧдӧм административнӧй уджаланартсӧ колӧ официальнӧя публикуйтны Коми Республикаса оланпастэчас серти, а сідзжӧ сійӧс вынсьӧдан лунсянь 3 уджалан лун чӧжӧн йӧзӧдны урчитӧм пӧрадокын «Ӧтуввез» юӧртан да телекоммуникация везйын Коми Республикаса олӧмӧ пӧртысь власьт органлӧн официальнӧй сайтын, «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан системаын, «Коми Республикаса канму да муниципальнӧй услугаяслӧн (уджъяслӧн) реестр» Коми Республикаса канму юӧртан системаын.»;
10) 53 пунктын:
«экспертиза» кыв бӧрын содтыны «, План-графикӧн урчитӧм кадколастъяс вотӧдз дасьтӧм административнӧй уджаланарт балаяс кындзи» кывъяс;
содтыны татшӧм сюрӧса абзацъяс:
«План-графикӧн урчитӧм кадколастъяс вотӧдз дасьтӧм административнӧй уджаланарт балаяссӧ ыстӧны бумага вылын Министерствоӧ. Административнӧй уджаланартлӧн татшӧм бала дорӧ содтӧны гӧгӧрвоӧдан записка, кытчӧ пырӧны тӧдмӧгъяс:
1) административнӧй уджаланарт бала (административнӧй уджаланартӧ вежсьӧмъяс бала) дасьтыны да примитны коланлун йылысь;
2) «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас серти нуӧдӧм асшодъя экспертизалӧн бӧртасъяс йылысь;
3) канму услуга сетӧмсӧ оптимизируйтӧм (сылысь ногтуйсӧ кыпӧдӧм) серти корӧмъяссӧ збыльмӧдӧм йылысь;
4) канму услуга сетӧмын медшӧр лоны вермана бурторъяс йылысь.»;
11) 56 пунктӧ содтыны татшӧм сюрӧса абзац:
«Министерство оформитӧ План-графикӧн урчитӧм кадколастъяс вотӧдз дасьтӧм административнӧй уджаланарт балаяс серти бур заключениесӧ бумага вылын административнӧй уджаланарт бала воан лунсянь 15 уджалан лун чӧжӧн.»;
12) 57 пунктӧ содтыны татшӧм сюрӧса абзац:
«Министерство оформитӧ План-графикӧн урчитӧм кадколастъяс вотӧдз дасьтӧм административнӧй уджаланарт балаяс серти лёк заключениесӧ бумага вылын административнӧй уджаланарт бала воан лунсянь 15 уджалан лун чӧжӧн.»;
13) 58 пункт гижны тадзи:
«58. Сэк, кор Министерстволӧн заключениеын эмӧсь административнӧй уджаланарт бала серти пасйӧдъяс да вӧзйӧмъяс, Коми Республикаса административнӧй уджаланарт дасьтысь олӧмӧ пӧртысь власьт орган Министерстволӧн индӧм пасйӧдъяс да вӧзйӧмъяс воан кадпассянь 5 уджалан лун чӧжӧн могмӧдӧ на серти учёт нуӧдӧмсӧ.
Сэк, кор эмӧсь паныд видзӧдласъяс, Коми Республикаса канму услуга сетысь олӧмӧ пӧртысь власьт орган:
Услугаяс реестрын лӧсьӧдӧм административнӧй уджаланарт бала серти – Услугаяс реестрлӧн уджтасса-техническӧй средствоясӧн вӧдитчӧмӧн пыртӧ паныд видзӧдласъяслӧн сёрнигижӧдӧ Министерстволӧн пасйӧдъяс вылӧ паныд кывъяс;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти, – ыстӧ сӧгласуйттӧм йылысь юӧрсӧ Министерствоӧ.
Министерство видлалӧ паныд кывъяссӧ, кутшӧмъясӧс сетӧма Коми Республикаса административнӧй уджаланарт дасьтысь олӧмӧ пӧртысь власьт орган, 5 уджалан лунысь оз дырджык кадколастӧ:
Услугаяс реестрын лӧсьӧдӧм административнӧй уджаланарт бала серти – Коми Республикаса административнӧй уджаланарт дасьтысь олӧмӧ пӧртысь власьт органӧн паныд видзӧдласъяслӧн сёрнигижӧдӧ татшӧм паныд кывъяссӧ пыртан кадпассянь;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти, – бумага вылын сӧгласуйттӧм йылысь юӧр босьтан лунсянь.
Сэк, кор Коми Республикаса административнӧй уджаланарт дасьтысь олӧмӧ пӧртысь власьт органӧн сетӧм паныд кывъяскӧд абу сӧгласӧсь, Министерство тайӧ пунктса витӧд абзацӧн урчитӧм кадколастӧ:
Услугаяс реестрын лӧсьӧдӧм административнӧй уджаланарт бала серти – Услугаяс реестрлӧн уджтасса-техническӧй средствоясӧн вӧдитчӧмӧн пуктӧ лӧсялана пас паныд видзӧдласъяслӧн сёрнигижӧдын;
План-графикӧн урчитӧм кадколастъяс вотӧдз дасьтӧм да бумага вылын сӧгласуйтӧм вылӧ воӧм административнӧй уджаланарт бала серти, – ыстӧ заключениесӧ канму услуга сетысь олӧмӧ пӧртысь власьт органӧ.».
2. «Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти Коми Республикаса олӧмӧ пӧртысь власьт органъяслысь канму услугаяс сетан административнӧй уджаланартъяс лӧсьӧдан план-графиксӧ вынсьӧдӧм йылысь да «Коми Республикаса олӧмӧ пӧртысь власьт органъясӧн канму услугаяс сетан административнӧй уджаланартъяс дасьтан да вынсьӧдан пӧрадоксӧ вынсьӧдӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2022 во сора тӧлысь 27 лунся 372 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2022 во ӧшым тӧлысь 14 лунся 619 №-а шуӧмын:
1)  2 да 3 пунктъясын «2023» лыдпас вежны «2024» лыдпасӧн;
2) 4 пунктын «урасьӧм» кыв вежны «йирым» кывйӧн;
3) «Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти Коми Республикаса олӧмӧ пӧртысь власьт органъяслысь канму услугаяс сетан административнӧй уджаланартъяс лӧсьӧдан план-графиксӧ, мый вынсьӧдӧма шуӧмӧн (содтӧд), гижны тайӧ вежсьӧмъяс дорӧ содтӧд серти.
Коми Республикаса Веськӧдлан котырлӧн
2023 во косму тӧлысь 4 лунся 164 №-а 
ӧткымын шуӧмӧ пыртӧм
вежсьӧмъяс лыддьӧг дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2022 во ӧшым тӧлысь 14 лунся 619 №-а шуӧмӧн
(содтӧд)
«Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти 
Коми Республикаса олӧмӧ пӧртысь власьт органъяслысь 
канму услугаяс сетан административнӧй уджаланартъяс лӧсьӧдан
ПЛАН-ГРАФИК
	Д/в №

	Коми Республикаса олӧмӧ пӧртысь власьт органлӧн ним, коді кывкутӧ «Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти канму услугаяс сетан административнӧй уджаланартъяс лӧсьӧдӧм вӧсна
	«Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти  лӧсьӧдӧм канму услугаяс сетан административнӧй уджаланартъяс вынсьӧдан кадколаст

	1.
	Коми Республикаса экономика сӧвмӧдан да промышленносьт министерство
	2024 вося тӧвшӧр тӧлысь 
1 лунсянь – 2024 вося кӧч тӧлысь 29 лунӧдз

	2.
	Коми Республикаса юстиция министерство

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	3.
	Коми Республикаса йӧзлысь дзоньвидзалун видзан министерство

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	4.
	Коми Республикаса велӧдан да наука министерство

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	5.
	Коми Республикаса вӧр-ва озырлун да гӧгӧртас видзан министерство, татшӧм услугаяс юкӧнын:
«Аукцион нуӧдтӧг вӧралан овмӧс нуӧдӧм вылӧ 
артмӧдчӧмъяс кырымалӧм»;
«Звер-пӧтка объектъясӧн, федеральнӧй тӧдчанлуна торйӧн ёна видзан вӧр-ва мутасъясӧ пырысь объектъяс, а сідзжӧ Россия Федерацияса гӧрд небӧгӧ пыртӧм звер-пӧтка объектъяс кындзи, вӧдитчӧм вылӧ разрешение сетӧм»;
«Му пытшкӧс геология боксянь туялӧм могысь вӧръясӧн вӧдитчӧм вылӧ разрешениеяс сетӧм»;
«Вӧралан овмӧс юкӧнын удж сикасъяс олӧмӧ пӧртӧм вылӧ вӧр фондса муяслӧн мудоръясын вӧр участокъяс кӧртымӧ сетӧм»;
«Корсьысян уджъяс збыльмӧдӧм, му пытшкӧс геология боксянь туялӧм, мупытшкӧсса озырлун корсьӧм да перйӧм, ва видзанінъяс, искусственнӧй мукӧд ва объект, а сідзжӧ гидротехническӧй сооружениеяс, ю портъяс, причалъяс стрӧитӧм да уджӧдӧм, линейнӧй объектъяс стрӧитӧм, выльмӧдӧм да  уджӧдӧм могысь вӧр фондса муяслӧн мудоръясын меститчысь вӧр участокъяс кӧртымӧ сетӧм»;
«Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан 
сёрнитчӧмъяс кырымалӧм»;
«Россия Федерацияса вӧр кодекслӧн 78 – 80 статьяяс серти нуӧдӧм аукционъяслӧн бӧртасъяс серти вӧр фондлӧн муясын меститчысь вӧр пуктасъяс вузалӧм серти канму эмбурӧ пырысь вӧр участокъяс кӧртымӧ сетӧм»
	2023 вося тӧвшӧр тӧлысь 
1 лунсянь – 2023 вося кӧч тӧлысь 1 лунӧдз

	6.
	Коми Республикаса вӧр-ва озырлун да гӧгӧртас видзан министерство
(мукӧд канму услуга, кутшӧмъясӧс абу индӧма 
тайӧ план-графиклӧн 5 позицияын)

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	7.
	Коми Республикаса стрӧитчан, оланін да коммунальнӧй овмӧс министерство

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	8.
	Коми Республикаса видз-му овмӧс да потребительскӧй рынок министерство

	2024 вося тӧвшӧр тӧлысь 
1 лунсянь – 2024 вося кӧч тӧлысь 29 лунӧдз

	9.
	Коми Республикаса удж, уджӧн могмӧдан да социальнӧя доръян министерство, татшӧм услугаяс юкӧнын:
«Уджвывса ветеран» ним сетӧм да «Ветеранлӧн эскӧданпас» эскӧданпас (эскӧданпаслысь дубликат) сетӧм»;
«Гуалӧм вылӧ социальнӧй пособие мынтӧм»;
«Кага вылӧ пособие индӧм да мынтӧм»,
«Олан жырйысь да коммунальнӧй услугаясысь мынтысьӧм вылӧ субсидия сетӧм»;
«Коми Республикаын олысьяслы социальнӧя отсалӧм йылысь» Коми Республикаса Оланпас серти социальнӧя отсалан мераяс вылӧ инӧд йылысь эскӧданпас («Ветеранлӧн эскӧданпас» эскӧданпас кындзи) да уна челядя семьялысь эскӧданпас сетӧм, мый сетӧ «Коми Республикаын олысьяслы социальнӧя отсалӧм йылысь» Коми Республикаса Оланпас серти социальнӧя отсалан мераяс вылӧ инӧд»*
*- сэк, кор эм техническӧй позянлун
	2022 вося кӧч тӧлысь 1 лунсянь – 2022 вося ӧшым тӧлысь 31 лунӧдз

	10.
	Коми Республикаса удж, уджӧн могмӧдан да социальнӧя доръян министерство татшӧм услугаяс юкӧнын:
1) «Торъя категория гражданалы олан жырйысь мынтысьӧм, сы лыдын уна патераа керкаын ӧтувъя эмбур капитальнӧя дзоньталӧм вылӧ взносысь, коммунальнӧй да мукӧд сикас услугаысь мынтысьӧм серти рӧскод компенсируйтӧмсӧ индӧм да мынтӧм»;
2) «Гражданалы, кодъяслы сетӧма «Россияса почёта донор» либӧ «СССР-са почёта донор»  пас, быдвося сьӧм мынтӧм сетӧм».
	2023 вося тӧвшӧр тӧлысь 
1 лунсянь – 2023 вося вӧльгым тӧлысь 1 лунӧдз

	11.
	Коми Республикаса удж, уджӧн могмӧдан да социальнӧя доръян министерство
(мукӧд канму услуга, кутшӧмъясӧс абу индӧма 
тайӧ план-графиклӧн 10 позицияын)
	2024 вося тӧвшӧр тӧлысь
1 лунсянь – 2024 вося ӧшым тӧлысь 31 лунӧдз

	12.
	Коми Республикаса вынйӧр сӧвмӧдан да спорт министерство

	2024 вося тӧвшӧр тӧлысь
1 лунсянь – 2024 вося кӧч тӧлысь 29 лунӧдз

	13.
	Коми Республикаса цифра отсӧгӧн сӧвмӧдан, йитӧд да юӧр сетан министерство

	2024 вося тӧвшӧр тӧлысь 
1 лунсянь – 2024 вося кӧч тӧлысь 29 лунӧдз

	14.
	Коми Республикаса культура, туризм да архив удж министерство

	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	15.
	Коми Республикаса стрӧитчан, оланін да техническӧй дӧзьӧр (контроль) служба татшӧм услугаяс юкӧнын:
1) «Ас вынӧн мунан машинаяс да на дорӧ прицепъяс канмусянь пасйӧм (Россия Федерацияса Вооружённӧй Вынъяслӧн, мукӧд войскалӧн, воинскӧй формированиелӧн да органлӧн ас вынӧн мунан машинаяс, военнӧй, торъя да мукӧд сикас техника, вооружениелӧн, военнӧй да торъя техникалӧн опытнӧй (испытательнӧй) образецъяс кындзи)»;
2) «Ас вынӧн мунан машинаясӧн веськӧдлӧм вылӧ право сетан экзаменъяс примитӧм да тракторист-машинистлысь (трактористлысь) эскӧданпасъяс сетӧм»;
3) «Техника боксянь ас вынӧн мунан машинаяс да мукӧд сикас техника видзӧдӧм, кутшӧмъясӧс пасйӧма органъясӧн, кодъяс збыльмӧдӧны  налӧн техника боксянь канму дӧзьӧр».
	2023 вося тӧвшӧр тӧлысь 
1 лунсянь – 2023 вося вӧльгым тӧлысь 1 лунӧдз

	16.
	Коми Республикаса стрӧитчан, оланін да техническӧй дӧзьӧр (контроль) служба
(мукӧд канму услуга, кутшӧмъясӧс абу индӧма 
тайӧ план-графиклӧн 15 позицияын)
	2024 вося тӧвшӧр тӧлысь
1 лунсянь – 2024 вося ӧшым тӧлысь 31 лунӧдз

	17.
	Коми Республикаса эмбур да му йитӧдъяс министерство

	2024 вося тӧвшӧр тӧлысь
1 лунсянь – 2024 вося ӧшым тӧлысь 31 лунӧдз

	18.
	Коми Республикаса тариф комитет

	2024 вося тӧвшӧр тӧлысь
1 лунсянь – 2024 вося кӧч тӧлысь 29 лунӧдз

	19.
	Коми Республикаса культура озырлун объектъяс видзӧмӧн веськӧдланін
	2024 вося тӧвшӧр тӧлысь 
1 лунсянь – 2024 вося ӧшым тӧлысь 31 лунӧдз

	20.
	Коми Республикаса национальнӧй политика министерство
	2024 вося тӧвшӧр тӧлысь                    1 лунсянь – 2024 вося кӧч тӧлысь 29 лунӧдз

